
समुदाय के लिए तक्षशिला की एक पहल 

साइकिल की सवारी पर्यावरण एवं स्वास्थ्य से यारी 
साइकिल चलाने को लेकर लोगो को जागरूक करने का 
प्रयास परिवर्तन द्वारा वर्ष 2019 से लगातार किया जा रहा 
है। इसके लिए प्रत्येक वर्ष किशोर किशोरियों एवं युवाओ ंके 
साथ साइकिल रेस का आयोजन किया जाता है ताकि उन्हे 
साइकिल चलाने के महत्त्व से रूबरू किया जा सके। 
साइकिल की सवारी से पैरों की मांसपेशियां , शरीर के 
निचले हिस्से और ऊपर के हिस्से की मांसपेशियाँ मजबूत 
होती हैं। इसस शरीर में  ऑक्सीजन की मात्रा बढ़ती है और 
यह सम्पूर्ण स्वास्थ्य को बढ़ाता है। साइकिल चलाने से 
मानसिक स्वास्थ्य भी अच्छा होता है और डिप्रेशन, चितंा 
और तनाव कम करने में मदद मिलती है। इसके अतरिक्त 
नियामित रूप से अच्छा करने वाले अभ्यासरत बच्चों को 
उनकी प्रतिभा के आधार पर राष्ट् रीय स्तर की साइकिल रेस 
प्रतियोगिता में सहभागिता करने का मौका मिलता है। आज 
परिवर्तन से जुड़े 17 प्रतिभागी नियमित रूप से अभ्यासरत हैं 
एवं लगातार आगे बढ़ रहे हैं। अमृता कुमारी ग्राम नारायणपुर 
को राष्ट् रीय स्तर की प्रतियोगिता में सिल्वर मेडल प्राप्त हो 
चुका है। इसी को देखते हुए इस वर्ष भी दिनांक 19-20 एवं 

25 जनवरी 2024 को अलग अलग  उम्र की तीन श्रेणियों के 
लड़का एवं लड़की प्रतिभागियों के लिए साइकिल रेस का 
आयोजन किया गया। दिनांक 19 जनवरी को जूनियर एवं 
सीनियर लड़का प्रतिभागियों की रेस और 20 जनवरी को 
जूनियर एवं सीनियर लड़की प्रतिभागियों की रेस हुई| 
अत्याधिक ठण्ड को देखते हुए सब जूनियर  लड़का एवं 
लड़की प्रतिभागियों की  रेस 25 जनवरी 2024 को 
आयोजित हुई। इस रेस मे सभी उम्र सीमा मिलाकर कुल 18 
प्रतिभागी विजेता हुए। सभी श्रेणियों के प्रथम विजेता 
प्रतिभागियों को एवन साइकिल कंपनी की तरफ से एवन 
की साइकिल दिया गया एवं द्वितीय एवं तृतीय प्रतिभागियों 
को परिवर्तन की तरफ से सम्मानित किया गया। इसके 
अतिरिक्त पूरी रेस के दौरान अच्छा करने वाले कुल 21 
प्रतिभागियों को बिहार साइकलिगं असोसिएशन द्वारा 
चयनित किया गया। अब इन बच्चों को राष्ट् रीय स्तर तक 
पहँुचाने हेतु प्रयास किया जायेगा। इस रेस को सफल बनाने 
में ग्रामीणों एवं दिल्ली पब्लिक स्कू ल पटना के शिक्षकों का 
पूरा योगदान प्राप्त हुआ।

 सांस्कृ तिक मान्यताओ ंऔर परम्पराओ ंकी विविधता हमारे लोकततं्र का अन्तर्निहित आयाम है

गणततं्र दिवस हमारे आधारभतू मलू्यों और सिद्धांतों को स्मरण करने का 
एक महत्वपरू्ण अवसर है। जब हम उनमें स ेकिसी एक बनुियादी सिद्धांत पर 
चितंन करत ेहैं तो स्वाभाविक रूप स ेअन्य सभी सिद्धांतों पर भी हमारा 
ध्यान जाता है। सांस्कृति क मान्यताओ ंऔर परम्पराओ ंकी विविधता हमारे 
लोकतंत्र का अन्तर्निहित आयाम है। इन्ही मलू्यों को बताने के उद्देश्य से 
प्रत्येक वर्ष की तरह इस वर्ष भी परिवर्तन परिसर में गणतंत्र दिवस कार्यक्रम 
आयोजित किया गया। इस कार्यक्रम में निर्धारित समय पर झडंोत्तोलन के 
बाद दो कतार में कतारबद्ध होकर परूी परिवर्तन टीम सांस्कृति क जुलूस की 
तरह शहीद उमाकांत सिहं स्मृति एव ंगाँधी स्मृति नरेन्द्रपरु गयी एव ंवहां पर 
माल्यार्पण किया। उसके बाद सभागार में सांस्कृति क कार्यक्रम आयोजित 
किया गया। इस कार्यक्रम के दौरान सत्यमेव जयत ेविषय पर केन्द्रित कई 
छोटे बड़े कार्यक्रम, गीत-सगंीत, नाटक  आयोजित किए गय।े बच्चों की 
प्रस्तुतियां सभी को बहेद पसदं आईं। 

बच्चों की रचनात्मकता को प्रोत्साहित करना आवश्यक है 
प्रत्येक चार माह पर प्रकाशित किये जाने वाले 
बाल अख़बार चहकने की ललक के अगले 
अंक की सामग्री के लिए बच्चों के साथ एक 
कार्यशाला का आयोजन मध्य विद्यालय 
भवराजपुर में किया गया। इस कार्यशाला में  
विद्यालय के लगभग 75 बच्चों ने  भाग लिया। 
कार्यशाला के दौरान सभी बच्चों ने दिए गए 
विषय नया साल समारोह, सरकस , प्रिय खेल 
एवं जाड़े का मौसम पर आधारित कई सारी 
कवितायेँ, कहानियां, अपनी बात एवं चित्रांकन 
किये। बच्चों के इस कार्य को आने वाले अंक 
24 में स्थान दिया जायेगा। इस पत्रिका के 
माध्यम से लिखने, पढ़ने एवं चित्रकारी करने 
वाले बच्चों के कार्य को पत्रिका में स्थान देकर 
प्रोत्साहित करने का प्रयास किया जाता है। 

 बदलते मौसम मे खेतों को और अधिक लाभकारी बनाना आवश्यक है 
खाद्यान उत्पादन मे अब संतुलित पोषण की आवश्यकता को महत्त्व 
दिया जाने लगा है। भारत जैसे विशाल जनसँख्या वाले देश मे सब्जियों 
का महत्त्व और भी बढ़ जात है। कुल जनसँख्या के आधार पर संतुलित 
पोषण की दृष्टि से सब्जियों का उत्पादन देश मे काफी कम है और इसे 
उन्नत उत्पादन तकनीकों द्वारा बढ़ाने की आपार संभावनाएं हैं। अन्य 
फसलों की तुलना मे सब्जियों की खेती से इकाई क्षेत्रफल में अधिक 
आमदनी होती है। इस उद्देश्य के साथ परिवर्तन परिसर मे दिनांक 11 
जनवरी 2024 को सब्जी उत्पादन का सफल प्रशिक्षण आयोजित 
किया गया। इस प्रशिक्षण में 30 महिला एवं पुरुष किसानों की 
भागीदारी रही। इस प्रशिक्षण में  बदलते मौसम में खेती को और 
अधिक लाभकारी बनाने, कृषि विविधिकरण अपनाकर एवं फसल 
चक्र मे सब्जी को समाहित करके कैसे लाभ अर्जित किया जाए 
बताया गया।  और सब्जी की स्वास्थ्य के परिदृश्य में उपयोगिता, 
पोषक मूल्य, फसलों में लगने वाले कीट व्याधि नियंत्रण और बाजार 

मांग और बिक्री के बारे मे विस्तृत जानकारी दी गयी। गरमा सब्जियों 
की नर्सरी तैयार करने का तरीका सजीव रूप से बतलाया और 
दिखाया गया। इस उपरांत परिवर्तन परिसर मे लगे सब्जी प्रदर्शन का 
भ्रमण भी किया गया। संरक्षित विधि से लगाये गए पोली हाउस में 
टमाटर की फसल को दिखाया गया। प्रशिक्षण के बाद सभी किसानों 
ने सब्जी उत्पादन की बात कही और सभी ने अपने घर मे पोषक 
वाटिका लगाने की योजना बनाई।

 वैश्विक शांति एवं सतत विकास में शिक्षा की भूमिका अहम् है 
शिक्षा प्रत्येक व्यक्ति और समाज के लिए अत्यंत 
महत्वपूर्ण है। इसके मद्देनजर हर साल 24 
जनवरी को अंतर्राष्ट् रीय शिक्षा दिवस मनाया 
जाता है। इसका मूल उद्देश्य वैश्विक शांति और 
सतत विकास मे शिक्षा के योगदान को याद 
करना और इस दिशा मे और प्रयास के लिए 
जागरूक करना है। गुणवत्तापूर्ण शिक्षा एवं 
शिक्षा तक सभी की पहँुच सुलभ करने के 
विभिन्न आयामों पर परिवर्तन द्वारा लगातार 
प्रयास किया जा रहा है। इसी को देखते हुए 
परिवर्तन परिसर में शिक्षा दिवस कार्यक्रम 

आयोजित किया गया जिसमें हमारे कार्यक्षेत्र के 
93 बच्चों ने भाग लिए। इस कार्यक्रम में छोटे 
बच्चों का नाटक, देश प्रेम, तथा परिवर्तन बाल 
रंगमंडली द्वारा शिक्षा आधारित नाटक चाँद पर 
जाना है का मंचन किया गया। यह नाटक 
मुख्यतः बालिका शिक्षा की आवश्यकता पर 
केन्द्रित था। इसके साथ -साथ बुक रिले, पजल 
गेम, ऑन द स्पॉट पेंटिगं तथा छोटे बच्चों द्वारा 
अक्षर की बरसात गीत का गायन किया गया। 
कुछ बच्चों ने सौर परिवार की जानकारी प्रस्तुत 
की तो कुछ बच्चों ने गणित विषय से जुड़ी 

पेंचीदगियों को सुलझाने का प्रयास किया। इस 
कार्यक्रम में शिक्षा से जुड़े बच्चों ने अपने अनुभव 
भी साझा किये ताकि उपस्थित सभी बच्चों को 
शिक्षा की महत्ता से जागरूक किया जा सके 
और परिवर्तन की विभिन्न गतिविधियों की उन्हें 
जानकारी हो सके। कार्यक्रम के दौरान पठन 
पाठन सामग्री का उपयोग कैसे किया जाता है 
इसे भी मंच पर प्रस्तुत करके बताया गया। 
कार्यक्रम काफ़ी जानकारी पूर्ण रहा। 

  हे राम....! बापू को मेरा सलाम 
शांति और सद्भावना का अलख जगाने वाले हमारे महात्मा गाँधी के 76 वें 
शहादत दिवस, (30 जनवरी) के अवसर पर एक प्रार्थना सभा का परिवर्तन 
परिसर में आयोजन किया गया। इस आयोजन में परिवर्तन साथियों ने बापू 
के अधूरे सपने को साकार करने का संकल्प लिया। इस अवसर पर बापू 
के प्रिय भजनों का गायन भी किया गया। इसी दिन परिवर्तन रंगमंडली ने 
ढाई आखर प्रेम की यात्रा के नयी दिल्ली के समापन समारोह में भी अपने 
दल द्वारा दिल्ली के हरिजन सेवक संघ में बापू के प्रिय भजनों का गायन 
किया। हम यह मानते हैं कि सर्व धर्म समभाव तथा आपसी सौहार्द्य से ही 
हम बेहतर जीवन जीने की ओर अग्रसर हो सकते हैं। जरुरी है कि समाज 
में सांप्रदायिक सौहार्द्य बना रहे और सभी मिलकर अमन और तरक्की के 
गीत गाते रहें।

परिवर्तन पत्रिका

/parivartanbihar /parivartanbihar /ParvartanBihar www.parI vartanbI har.org

नारी  जटुान (1 फ़रवरी 2024): जागृति महिला समाख्या स ेजुड़ी महिलाओ ं
के लिए एक बड़े कार्यक्रम का आयोजन किया जायगेा जिसमें महिलाओ ंके 
लिए साइकिल रेस, खले कूद के सत्र के साथ साथ अन्य और कई प्रकार 
के सत्र जसै ेनाटक गीत सगंीत आदि का आयोजन किया जायगेा।

चहकन ेकी ललक कार्यशाला (4 फ़रवरी 2024): परिवर्तन द्वारा प्रत्येक 
चार माह पर प्रकाशित किय ेजान ेवाल ेबाल अख़बार चहकन ेकी ललक के 
अगल ेअकं के लिए कार्यशाला का आयोजन किया जायगेा जिसमें  दिए गए 
विषय पर बच्चों द्वारा कविता, कहानी एवं चित्रांकन किया जायगेा।

सत्र के बच्चों की खेल प्रतियोगिता (9-11 फ़रवरी 2024): सामुदायिक 
खेल उमंग के S4D सत्र से जुड़े बच्चों के साथ खेल प्रतियोगिता का 
आयोजन किया जाएगा । इस प्रतियोगिता में अलग-अलग गाँव के कुल 8 
टीमों के बच्चे भाग लेंगे । इस प्रतियोगिता का फाइनल मुकाबला परिवर्तन 
परिसर में आयोजित किया जायेगा।

किसान मलेा (9 फ़रवरी 2024): परिवर्तन स े जड़ेु किसानों को कृषि 
उपकरण की खरीद बिक्री एवं कृषि स ेसम्बंधित अन्य आवश्यक जानकारियों 
स ेलाभान्वित करन ेके उद्देश्य स ेकिसान मलेा का आयोजन किया जायगेा 
जिसमें कई सारे राष्ट् रीय कृषि कंपनियों का स्टाल लगाया जायगेा।

बाल मंच (13 फ़रवरी 2024): बच्चों के अन्दर छुपी प्रतिभा को मंच देने 
एवं मंच के माध्यम से उन्हें प्रोत्साहित करने के उद्देश्य से बाल मंच का 
आयोजन किया जायेगा जिसमे परिवर्तन के अलग-अलग विभाग से जुड़े 
बच्चे अपने विशेष कौशल को प्रदर्शित करेंगे। 

सेविका प्रशिक्षण (16-17 फ़रवरी 2024): परिवर्तन कार्यक्षेत्र के अलग-

अलग आंगनबाड़ी कें द्र से जुड़ी  सेविकाओ ंके साथ प्रशिक्षण कार्यशाला 
का आयोजन किया जायेगा जिसमे लगभग 100 सेविकाएँ भाग लेंगी । 
इस कार्यशाला के दौरान दिल्ली पब्लिक स्कू ल पटना के प्रशिक्षकों द्वारा 
सेविकाओ ंको बच्चों के साथ किये जाने वाली  आवश्यक गतिविधि को 
प्रदर्शित करके बताया जायेगा एवं सिखाया जायेगा।

शिक्षक प्रशिक्षण (20-22 फ़रवरी 2024): अलग अलग विद्यालय के 
शिक्षकों को अपनी  विषय प्रस्तुति के दौरान पठन पाठन सामग्री के 
उपयोग हेतु सामग्री निर्माण कार्यशाला का आयोजन किया जायेगा । यह  
प्रशिक्षण कार्यशाला स्थानीय 3 विद्यालयों में आयोजित की जाएगी। 

मेंसट्रूपीडिया प्रशिक्षण (25 फ़रवरी 2024): किशारोवस्था में आने के 
बाद स्वास्थ्य के दृष्टिकोण से हर किशोरी को ध्यान देने वाली प्रमुख बातों 
की जानकारी देने के उद्देश्य से इस कार्यशाला का आयोजन परिवर्तन 
परिसर मे किया जायेगा जिसमें किशोरी समूह से जुडी लगभग 80 
किशोरियां भाग लेंगी। 

नुक्कड़ प्रदर्शन (27-29 फ़रवरी 2024): सामुदायिक रंगमंडली द्वारा 
साफ़ सफाई विषय पर गाँव के लोगों को जागरूक करने के उद्देश्य से 
नुक्कड़ नाटक की प्रस्तुति की जाएगी । इस बार के नुक्कड़ प्रदर्शन का 
आयोजन अलग अलग 8 गांवो में किया जायेगा

राष्ट् रीय  विज्ञान दिवस (28 फ़रवरी 2024): राष्ट् रीय विज्ञान दिवस के 
अवसर पर परिवर्तन परिसर में विज्ञान प्रश्नोत्तरी प्रतियोगिता का आयोजन 
किया जायेगा । इस प्रतियोगिता में कुल 14 मध्य विद्यालयों  के विज्ञान में 
रूचि रखने वाले 70 बच्चे भाग लेंगे।

फ़रवरी माह के प्रमुख कार्यक्रम 

मेहनत के दम पर महज 11 वर्ष की उम्र में हासिल किया गोल्ड मेडल
परिवर्तन खले प्रभाग स े जड़ेु बच्चे लगातार 
अच्छा कर रहे हैं। इसी कड़ी में  हम आपके बीच 
आज लकेर आय ेहैं एक ऐस ेखिलाड़ी की कहानी 
जिसने बीत े17 -22 जनवरी 2024 को राँची में 
आयोजित नशेनल स्कू ली खले में बिहार टीम का 
सदस्य होत े हुए झारखण्ड को पराजित कर 
विजतेा बनन ेका श्रेय प्राप्त किया एव ंमहज 11 
साल की उम्र म ेही गोल्ड मेडल हासिल किया। 

जिरादेई प्रखडं के गड़ार गाँव निवासी अवधशे 
सहनी के द्वितीय सतंान के रूप में गोविन्द सहनी 
का जन्म वर्ष 2012 में हुआ। जन्म के कुछ दिन 
बाद ही गोविन्द के पिता का आकस्मिक देहांत हो 
गया। पिता के न होन ेके कारण परिवार का खर्च 
बड़े भाई के कंध ेपर आ गया। ऐसे में गोविन्द भी 
काफी कम उम्र स े ही अपन े परिवार की 
जिम्मेवारियों में थोड़ा बहुत शामिल हो गया। 
गोविन्द 3 भाई एव ं1 बहन में दसूरे स्थान पर है। 
प्रारंभिक शिक्षा गाँव के विद्यालय स ेही शरुू हुई 
और अभी उच्च माध्यमिक विद्यालय नरेन्द्रपरु में 

वर्ग 7 वीं का वह विद्यार्थी हैं। विद्यालय में नियमित 
पढ़ाई के साथ-साथ गोविदं अपनी रूचि अनसुार 
परिवर्तन फुटबॉल के नियमित अभ्यास सत्र स ेभी 
जड़ुा है। अपनी मेहनत के दम पर परिवर्तन टीम में 
उसन ेअपना एक अच्छा स्थान सनुिश्चित किया 
हुआ है। प्रत्येक मचै में गोविन्द की महेनत एवं 
कौशल प्रदर्शित होता है। इसी कड़ी में लगातार 
महेनत करत े हुए स्कू ली गमे प्रतियोगिता के 
माध्यम स ेप्रखडं, जिला एव ंउसके बाद राज्य टीम 
म ेउसे जाने का मौका मिला है । राष्ट् रीय टीम में 
स्थान मिलन ेके बाद परिवार सहित परिवर्तन एवं 
गाँव के लोगों में उत्साह का माहौल बना। दिनांक 
17-22 जनवरी 2024 को राँची में स्कू ल नशेनल 
मचै आयोजित हुआ। इस मचै में बिहार टीम की 
तरफ स ेटीम सदस्य बनन ेका उसे मौका मिला। 
दोनों टीमों के बीच फाइनल मकुाबला हुआ 
जिसमें बिहार टीम राष्ट् रीय विजतेा बनकर ट्राफी 
अपन ेनाम की। ऐस ेमें टीम के सभी खिलाडियों 
को राज्य सरकार की तरफ स ेसम्मानित किया 
गया एव ंगोल्ड मडेल से नवाजा गया। 

परिवर्तन परिवार की तरफ से हम गोविन्द के 
उज्जवल भविष्य की कामना करते हैं एवं 
परिवर्तन से जुड़े किशोर किशोरियों एवं युवक 
युवतियों के लिए शुभकामना संप्रेषित करते हैं।

